
ವೈಶಾಖಮಾಸಕೃತೇ ಶಿವಸ್ತುತಿಃ ಮಾಸ 2

(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
- ಶಿವಗೌರೀಸಂವಾದೇ -

ಶಂಭೋ ಭರ್ಗ ಭವೇಂದುಶೇಖರ ಮಹಾಗಂಗಾತರಂಗೋಜ್ಜ್ವಲ-

ಲ್ಲೀಲಾಭಂಗತರಂಗಸುಂದರಜಟಾಜೂಟೋತ್ತಮಾಂಗೋಜ್ಜ್ವಲ .

ಪಾಹೀಶ ಪ್ರಮಥಾಧಿನಾಥ ಗಿರಿಜಾನಾಥಾವ ಮಾಂ ಶಂಕರ
ತ್ರಸ್ತಂ ಭೋ ವರಕಾಲಹಸ್ತಸುಮಹಾಪಾಶಾವಬದ್ಧಂ ಹರ .. 66..

ಹೇ ಶಂಬರಾಂತಕಹರ ಪ್ರವರಾಮರೇಶ
ಕಾಶೀಪುರೀಶ್ವರ ಜಗತ್ಪರಮಾವಕಾಶ .

ಚರ್ಮಾಂಬರಾಂತಕಹರ ತ್ರಿಪುರಾವಮರ್ದ-
ಮೂರ್ಧನ್ಯ ಪಾಹಿ ಭಗವನ್ ಹೃತಶಂಬರಾರೇ .. 67..

ಹೇ ಕಾಲಕಾಲ ಧೃತಶೂಲ ವರಾಹಿಮಾಲ
ಕಾಲೋಜ್ಜ್ವಲಾನಲವಿಶೋಷಿತಲೋಕಜಾಲ .

ನೀಲಾಭಕಂಠಕಲನಾನಿಲಪಾಪತೂಲ
ದಾವಾಗ್ನಿಜಾಲ ಭಗವನ್ನವ ಮಾಂ ನಮಸ್ತೇ .. 68..

ಯಕ್ಷಾಧಿಪಾರ್ಚಿತಪದಾಂಬುಜ ತ್ರ್ಯಕ್ಷ ದಕ್ಷ-
ಶಿಕ್ಷಾವಿನೋದ ಭಗವನ್ ಸುಮಹೋಕ್ಷವಾಹ .

ವೀಕ್ಷಾವಿದಗ್ಧಸುಮಚಾಪವರೋರುಕಾಯ
ರಕ್ಷಾಽಧುನಾ ಪಶುಪತೇ ಹರ ಮಾಂ ಹಿತಾಕ್ಷ .. 69..

- -

ಏವಂ ಸಂಸ್ತುತ್ಯ ವೈಶಾಖೇ ದೇವದೇವಂ ಮಹೇಶ್ವರಂ .

ಏಕಕಾಲಂ ತ್ರಿಕಾಲಂ ವಾ ಪೂಜಯೇಲ್ಲಿಂಗ್ಙ್ಗಮೈಶ್ವರಂ .. 70..

ದದ್ಯಾದ್ಗೋಮಿಥುನಂ ದೇವಿ ಮಾಸಾಂತೇ ಶಾಂಭವೇಷು ಚ .

ಸದಕ್ಷಿಣಂ ಸವತ್ಸಂ ಚ ವಸ್ತ್ರಾಲಂಕಾರಭೂಷಿತಂ .. 71..

ಹೋಮಃ ಕಾರ್ಯೋಽತ್ರವೈಶಾಖ್ಯಾಂ ಪ್ರಾಗುಕ್ತಕ್ರಮತಃ ಶಿವೇ .

ನಕ್ತಾಶೀ ಭಸ್ಮನಿಷ್ಠೋಽಥ ಭವೇನ್ಮಾಸಾಂತಮೀಶ್ವರಿ .. 72..

ವೈಶಾಖ್ಯಾಮಥ ಪೌರ್ಣಮ್ಯಾಂ ಕುರ್ಯಾಚ್ಚ ದಧಿಕಂಬಲಂ .

ಘೃತಕಂಬಲದಾನೇನ ವಿಧಿಃ ಪ್ರೋಕ್ತಃ ಪುರಾ ಮಯಾ .. 73..

ಏತತ್ತೇಽಭಿಹಿತಂ ಗೌರಿ ವೈಶಾಖಾರ್ಚನಜಂ ಫಲಂ .

ಸ್ನಾನಪೂಜನಮೀಶಾನಿ ಗಂಧಪುಷ್ಪಫಲಾರ್ಣ(ಮ್ಬರ)ಮ್ .. 74..

ಪಾನೀಯಂ ಪಾನಕಂ ತಸ್ಮಿನ್ ಮಸಿ ವಿಪ್ರೇಷು ದಾಪಯೇತ್ .

ಮಮಪ್ರೀತ್ಯರ್ಥಮೇವೇಶಿ ತಸ್ಯ ಪುಣ್ಯಫಲಂ ಫಲಂ ಶೃಣು .. 75..

ಕಾಂಚನೇನ ವಿಮಾನೇನ ವಂಶಲಕ್ಷಸಮನ್ವಿತಃ .
ಯಾತಿ ಶಂಭೋಃ ಪರಂ ಧಾಮ ಸರ್ವಭೋಗಸಮನ್ವಿತಃ .. 76..
.. ಇತಿ ಶಿವರಹಸ್ಯಾಂತರ್ಗತೇ ಈಶ್ವರಪ್ರೋಕ್ತಂ ವೈಶಾಖಮಾಸಕೃತೇ ಶಿವಸ್ತುತಿಃ
ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಮಹಾದೇವಾಖ್ಯಃ ಏಕಾದಶಮಾಂಶಃ . ಅಧ್ಯಾಯಃ 15

ವೈಶಾಖಮಾಸಾರ್ಚನಕಥನಂ . 66-76..

- .. shrIshivarahasyam . mahAdevAkhyaH ekAdashamAMshaH . adhyAyaH 15

vaishAkhamAsArchanakathanam . 66-76..

Notes:

Śiva ಶಿವ advises to Devī ದೇವೀ; the ŚivaStutiḥ ಶಿವಸ್ತುತಿಃ for the māsa ಮಾಸ while

detailing about His Worship during the Caitra māsa ವೈಶಾಖ ಮಾಸ. He mentions

about offering of the Dadhikabmbalam ದಧಿಕಂಬಲಂ during Caitra Pūrṇimā ವೈಶಾಖ
ಪೂರ್ಣಿಮಾ; while referring to an erstwhile explained Ghṛtakambalamಘೃತಕಂಬಲಂ.
TheVaiśākhamāsakṛte ŚivaŚatāṣṭanāmaStotramವೈಶಾಖಮಾಸಕೃತೇ ಶಿವಶತಾಷ್ಟನಾಮಸ್ತೋತ್ರಂ
comprising of 108 Names 108 ನಾಮಾನಿ of Śiva ಶಿವ, and the Vaiśākhamāsakṛte

ŚivaŚatāṣṭaNāmāvaliḥವೈಶಾಖಮಾಸಕೃತೇ ಶಿವಶತಾಷ್ಟನಾಮಾವಲಿಃ derived from the

same can be accessed from one of the links provided below. The count from the source

text comes to less than 108 though. Perhaps there are/were meant to be more Śloka-s.

More details about worshiping Śiva ಶಿವ during individual Māsa ಮಾಸ are given in

Chapters 13-25.

Selected Śloka-s ಶ್ಲೋಕಾಃ from Chapter 15 are presented on this page.

